
 

 

Unclassified - Non-Classifié - ᓴᕿᑕᐅᔪᓐᓇᖅᑐᖅ 

ᑐᓴᒐᒃᓴᖅ 
 
ᑲᓇᑕᐅᑉ ᓯᑯᓯᐅᑎᑦ ᐅᒥᐊᕐᔪᐊᖓ ᑎᔅ ᒍᓚᔅᓯᓕᐄᔅ ᐱᔭᕇᖅᑐᖅ ᐃᓕᓐᓂᐊᖅᑎᑦᑎᔾᔪᑎᒋᓚᐅᖅᑕᒥᓂᒃ 
ᐊᑎᖃᖅᑐᖅ ᐅᑭᐅᖅᑕᖅᑐᖅ ᐱᑕᖃᓐᖏᑦᑐᖓ ᐱᓇᓱᐊᖃᑎᖏᓪᓗ ᖃᓂᒋᔭᖓᓂ ᐃᖃᓗᒃᑑᑦᑎᐊᖅ, ᓄᓇᕗᑦ 
 
ᓯᑎᐱᕆ 24, 2026 – ᐋᑐᕚ, ᐋᓐᑎᐅᕆᐅ – ᑲᓇᑕᐅᑉ ᐅᓇᑕᖅᑐᒃᓴᖏᑦ / ᑲᓇᑕᐅᑉ ᓯᑯᓯᐅᑎᑦ ᐅᒥᐊᕐᔪᐊᖏᑦ 

ᑲᓇᑕᐅᑉ ᓯᑯᓯᐅᑎ ᐅᒥᐊᕐᔪᐊᖓ ᑎᔅ ᒍᓛᓯᐄᔅ ᐱᔭᕇᖅᑐᖅ ᐃᓕᓐᓂᐊᖅᑎᑦᑎᓚᐅᕋᒥᒃ ᐊᑎᖃᖅᑐᖅ ᐋᑎᒃ ᒍᔅᑦ 
ᐅᑭᐅᖅᑕᖅᑐᖅ ᐱᑕᖃᓐᖏᑦᑐᖓ ᐱᖃᑎᒋᓪᓗᒋᑦ ᑭᖕ ᐅᒥᐊᕐᔪᐊᖓ ᑲᓇᑕᒥ ᐊᑎᖃᖅᑐᖅ ᐅᓛᐳᑦ ᕼᐊᒻᑕᓐ ᒍᓕᐄ ᐊᒻᒪᓗ 
ᐱᓇᓱᐊᖃᑎᖏᑦ ᑲᓇᑕᒥ ᐅᓇᑕᖅᑐᒃᓴᐃᑦ ᐊᒻᒪᓗ ᐸᓖᓯᒃᑯᑦ ᐳᑭᖅᑕᓖᑦ. 
 
ᐅᓇ ᐃᓕᓐᓂᐊᖅᑕᐅᓚᐅᖅᑐᖅ ᐅᑭᐅᖅᑕᖅᑐᖅ ᐱᑕᖃᓐᖏᑦᑐᖅ ᖃᓄᑐᐃᓐᓇᖅ ᐱᓕᕆᓪᓗᑎᒃ - ᐅᓪᓗᓕᒫᖅ, ᑲᓇᑕᐅᑉ 
ᓯᑯᓯᐅᑎᑦ ᐅᒥᐊᕐᔪᐊᖏᑦ ᐅᒥᐊᖅᑐᓚᐅᖅᑐᑦ ᓴᐳᓐᓂᐊᖅᑎᐅᓂᕐᒥᒃ ᐃᒫᓂ ᐊᒻᒪᓗ ᑲᒪᒋᓪᓗᒋᑦ ᖃᐅᔨᓴᕈᑎᑦ ᐃᓄᖕᓂᒃ 
ᖃᓄᐃᓕᐅᕈᑕᐅᓂᐊᖅᑐᑦ ᐱᖃᑎᒋᓪᓗᒋᑦ ᐅᑭᐅᖅᑕᖅᑐᒥ ᐱᓇᓱᐊᖃᑎᒋᔭᕗᑦ. ᐅᓇ ᐃᓕᓐᓂᐊᖅᑕᐅᔪᖅ ᐃᑲᔪᖅᑐᖅ 
ᑲᓇᑕᐅᑉ ᓯᑯᓯᐅᑎ ᐅᒥᐊᕐᔪᐊᖏᓐᓂᒃ ᐅᓗᕆᐊᖅᓵᖅᑕᐅᖁᓇᒋᑦ ᖃᐅᔨᓴᖅᓂᖅ-ᐱᓯᒪᔪᑦ ᐊᖏᖅᑕᐅᓯᒪᓪᓗᑎᒃ ᐊᑖᒍᑦ 
ᓴᖕᖏᒃᑎᒋᐊᕐᓗᒍ ᑲᓇᑕᐅᑉ ᐊᑭᐊᖔᖅᑐᓂᑦ ᐱᓕᕆᔾᔪᓯᖓ ᐊᒻᒪᓗ ᓯᓚᕐᔪᐊᑉ ᑭᒡᓕᖏᑦᑕ ᐱᖁᔭᕐᔪᐊᖓ, ᐊᒻᒪᓗ 
ᐃᑲᔫᑎᔪᖅ ᑲᓇᑕᐅᑉ ᒥᐊᓂᕆᔪᓐᓇᐅᑎᖏᓐᓄᑦ, ᓴᐳᓐᓂᐊᕈᑎᖏᓐᓄᑦ ᐊᒻᒪᓗ ᑭᐅᓯᔾᔪᑎᖏᓐᓄᑦ ᖃᓄᐃᓕᐅᖅᑐᓂ 
ᐅᖓᓯᒃᑐᓃᑦᑐᓂ ᐅᑭᐅᖅᑕᖅᑐᒥ.  
 
ᐊᕙᑖᓂᑦ ᓯᑎᐱᕆ 15 ᐊᒻᒪᓗ 19, 2026, ᐱᓇᓱᐊᖃᑎᕗᑦ ᐊᒥᓱᓂᒃ ᐱᔭᕆᐅᖅᓴᑎᑦᑎᓚᐅᖅᑐᑦ ᖃᓄᑐᐃᓐᓇᖅ 
ᖃᓂᒋᔭᖓᓂ ᐃᖃᓗᒃᑑᑦᑎᐊᖅ, ᓄᓇᕗᑦ. ᖃᓄᐃᓕᐅᕈᑕᐅᔪᑦ ᐃᓚᖃᓚᐅᖅᑐᑦ ᑲᑐᔾᔨᓪᓗᑎᒃ ᐅᐊᑦᓯᓂᖅ ᐊᑭᕋᕐᓂᒃ, 
ᖃᕆᓴᐅᔭᒃᑯᑦ ᐊᑐᖅᓯᓪᓗᑎᒃ ᕿᓂᕐᓂᖅ ᐸᓴᒋᔭᐅᔪᑦ ᐱᕋᔭᐅᖕᒪᖔᑕ ᐅᒥᐊᑦ ᑲᓇᑕᐅᑉ ᐃᒪᖏᓐᓂ, ᐊᒻᒪᓗ ᖃᕆᓴᐅᔭᒃᑯᑦ 
ᐊᑐᖅᓯᓪᓗᑎᒃ ᓄᖃᖅᑎᑦᑎᓂᖅ ᐱᕋᔭᒃᑐᓂᒃ ᐅᒥᐊᕐᓂᕐ ᐅᓗᕆᐊᖅᓵᕆᒐᔭᖅᑐᓂᒃ ᑲᓇᑕᒥᒃ. ᐃᓕᓐᓂᐊᕈᑎ ᐊᑎᖃᖅᑐᖅ 
ᐅᑭᐅᖅᑕᖅᑐᖅ ᐱᑕᖃᓐᖏᑦᑐᖓ ᐊᔪᕈᓐᓃᖅᑎᑦᑎᔪᓐᓇᓚᐅᖅᑐᖅ ᐃᓚᐅᔪᓐᓇᖅᓯᓗᑎᒃ ᐊᐅᓚᑦᓯᔨᑦ 
ᐊᐅᓚᑦᑎᖃᑎᒌᒡᓗᑎᒃ ᐊᑑᑎᖃᕐᓗᑎᒃ ᑲᓇᑕᒥ ᐱᔭᕐᓂᓐᖏᑦᑑᑎᓪᓗᒍ ᐅᑭᐅᖅᑕᖅᑐᒥ ᓯᓚᖓᓂ, ᑕᐃᒪᓗ 
ᓴᖕᖏᒃᑎᒋᐊᕐᓗᒋᑦ ᑕᒪᕐᒥᒃ-ᒐᕙᒪᒃᑯᑦ ᑲᒪᒋᔭᖏᑦ, ᑐᓴᐅᒪᖃᑎᒌᖕᓂᖏᑦ, ᐊᒻᒪᓗ ᐊᐅᓚᑦᑎᔾᔪᑎᒃᓴᖏᑦ 
ᐱᑐᐃᓐᓇᕆᐊᖃᓕᖅᓯᒪᓪᓗᑎᒃ. 
 
ᑕᒪᐅᓐᓇ ᐱᑕᖃᖅᖢᑎᒃ ᐊᒻᒪᓗ ᐊᐅᓚᑦᑎᓪᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᐊᑕ ᐃᒪᖏᓐᓂᒃ, ᐅᑯᐊ ᐅᒥᐊᕐᔪᐊᑦ ᓯᑯᓯᐅᑎᑦ 
ᑲᓇᑕᒥ ᐊᑐᖅᓯᑦᑎᐊᖅᑐᑦ ᑲᓇᑕᐅᑉ ᓴᕿᑦᑎᐊᖅᓯᒪᔭᖏᓐᓂᒃ ᓄᓇᖁᑎᒥᖕᓂᒃ ᐊᒻᒪᓗ ᐅᐊᑦᓯᓗᒍ ᐅᑭᐅᖅᑕᖅᑐᖅ. ᐅᓇ 
ᐊᐅᓚᑕᐅᓂᖓ ᐃᑲᔪᖅᑐᖅ ᐅᑭᐅᖅᑕᖅᑐᖅ ᓄᓇᖏᓐᓂᒃ, ᑐᓂᓯᓯᒪᓂᐊᕋᑦᑕ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ, ᐊᒻᒪᓗ 
ᐱᕚᓪᓕᖅᑎᓯᒪᓗᒋᑦ ᐊᖏᓂᖅᓴᐅᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᑦ ᑐᑭᓕᐅᕈᑎᒋᕙᓪᓕᐊᔭᖏᑦ ᐅᑭᐅᖅᑕᖅᑐᒥ.  

ᑲᓇᑕᐅᑉ ᓯᑯᓯᐅᑎ ᐅᒥᐊᕐᔪᐊᖓ ᑎᔅ ᒍᓛᓯᐄᔅ ᐊᒻᒪᓗ ᑭᖕ ᐅᒥᐊᕐᔪᐊᖓ ᑲᓇᑕᒥ ᐊᑎᖃᖅᑐᖅ ᐅᓛᐳᑦ ᕼᐊᒻᑕᓐ 
ᒍᓕᐄ ᐱᔭᕆᐅᖅᓴᑎᑦᑎᓚᐅᖅᑐᑦ ᐊᑎᖃᖅᑐᖅ ᐅᑭᐅᖅᑕᖅᑐᖅ ᐱᑕᖃᓐᖏᑦᑐᖓ ᑕᐃᑲᓂ ᖁᕐᓗᑑᖅ 
ᑯᑖᓃᑦᑐᖅ, ᓄᓇᕗᑦ, ᓯᑎᐱᕆ 17, 2026. ᑯᐳᓗ ᒥᑦᓱ ᐸᕿᑦ, ᑲᓇᑕᐅᑉ ᐅᓇᑕᖅᑐᒃᓴᖏᑦ ᐊᔾᔨᐊᖓ. 
 
ᐊᓯᖏᑦ ᐱᑑᑎᑦ 

• ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ 2026 ᐱᓕᕆᐊᖏᑦ 
• ᖃᓄᐃᓐᓂᕆᓯᒪᔭᖓᓂᒃ ᑎᑎᕋᖅᓯᒪᔪᖅ: ᐋᕿᒃᓱᐃᔪᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᐃᓂᒃᓴᒥᖕᓂᒃ ᑲᓇᑕᒥ 

ᐅᐊᑦᓯᓂᕐᒧᑦ 
• ᒪᓕᒍᓐᓇᖅᑕᑎᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᐅᑯᑎᒍᑦ X, Facebook, Instagram ᐊᒻᒪᓗ YouTube. 

 
ᐅᖃᕐᕕᒋᔪᓐᓇᖅᑕᑎᑦ 
ᑐᓴᒐᒃᓴᓕᕆᔨᒃᑯᑦ 
ᐅᓇᑕᖅᑐᒃᓴᓕᕆᔨᒃᑯᑦ ᑲᓇᑕ 
ᐅᖃᓘᑖ: 613-904-3333 
ᖃᕆᓴᐅᔭᒃᑯᑦ: mlo-blm@forces.gc.ca 

 


